
MOLYAVIY IMKONIYATLARINI 

SHAROITLARI
Boyev X. I.
Iqtisodiy fanlar doktori, TDIU professori

Annotatsiуa: Ushbu maqolada sug‘urta bozorini tartibga solishning amaldagi tizimini tahlil qilinadi va sug‘urta bozorini 
davlat tomonidan tartibga solish va o‘z-o‘zini tartibga solish institutlari o‘rtasidagi o‘zaro munosabatlar tizimini rivojlantirish 
yo‘llari ko‘rib chiqiladi.

Kalit so‘zlar: Sug‘urta, sug‘urta funksiyalari, sug‘urta instituti, rasmiy institutlar, sug‘urta mukofoti, sug‘urta bozori, sug‘urta 
qoplamasi, risk, risklarni taqsimlash.
Abstraсt: This article analyzes the current system of regulation of the insurance market and considers ways to develop 
the system of mutual relations between the institutions of state regulation of the insurance market and self-regulation.

Keу words: Insurance, insurance functions, insurance institution, official institutions, insurance premium, insurance 
market, insurance coverage, risk, risk distribution.
Аннотация: В статье анализируется действующая система регулирования страхового рынка и рассматриваются 
пути развития системы взаимоотношений между институтами государственного регулирования страхового рынка 
и саморегулирования.

Ключевые слова: Страхование, функции страхования, страховая организация, официальные учреждения, стра-
ховая премия, страховой рынок, страховое покрытие, риск, распределение риска.

K I R I S H
Jahondagi globallashuv kuchayib borayotganligi natijasida mamlakatlar iqtisodiy jihatdan o‘zaro hamkor-

likni rivojlantirib, tovarlarni ishlab chiqarishdagi texnologiyalar hamda eng zamonaviy innovatsion ishlanmalar 
bo‘yicha iqtisodiy hamkorlik kuchaymoqda. Xuddi shu iqtisodiy, ijtimoiy rivojlanish aynan sug‘urta tizimini rivoj-
lanishiga obyektiv ta’sir etib, har qanday me’yoriy operatsiyalari, kiritilayotgan investitsiyalari, xalqaro turizm 
sohasidagi har bir sayohatchini, tadbirkorni, avvalo, hayotini, mahsulotini, boshqa mamlakat iqtisodiyotiga kiri-
tayotgan investitsiyalarini va olayotgan kreditlarini sug‘urtalash hayotiy zaruratga aylandi. O‘zbekiston Res-
publikasi Prezidentining 2022-yil 28-yanvardagi “2022‒2026-yillarga mo‘ljallangan yangi O‘zbekistonning 
Taraqqiyot strategiyasi to‘g‘risida”gi PF-60-son Farmoyishning asl mohiyati Respublikada ijtimoiy-iqtisodiy 
taraqqiyotini jadallashtirib, iqtisodiyotni erkinlashtirish va tadbirkorlikni yanada rivojlantirishni nazarda tutadi.

O‘zbekiston Respublikasi Prezidentining 2021-yil 23-oktabr “Sug‘urta bozorini raqamlashtirsh va hayot 
sug‘urtasi sohasini rivojlantirish bo‘yicha qo‘shimcha chora tadbirlar to‘g‘risida”gi PQ- 5265-sonli qarorida 
“Barcha sug‘urta turlari bo‘yicha Moliya vazirligi huzuridagi Sug‘urta bozorini rivojlantirish agentligi sug‘urta 
to‘lovchilarni kafolatlash jamg‘armasi bilan birgalikda yuritiladigan yagona avtomatlashtirilgan axborot tizimida 
ro‘yxatga olinadi”, – deb ko‘rsatilgan.

Sug‘urta sohasida o‘tkazilayotgan bunday islohotlar mamlakatdagi sug‘urta kompaniyalarini o‘zlarining 
moliyaviy imkoniyatlarini kengaytirishni davlat tomonidan berilayotgan imtiyozlar ham hisoblanadi.

Sug‘urta bozorini jahon talablari asosida isloh qilish respublikamizda sug‘urta kompaniyalarini moliyaviy 
imkoniyatlarni kuchaytirishga imkon beradi.

O‘zbekiston Respublikasi Vazirlar Mahkamasining 2022-yil 5-dekabrdagi “Elektron turdagi sug‘urta 
xizmatlarini ko‘rsatish tartibi to‘g‘risida”gi Nizomni tasdiqlash haqidagi 694-sonli qarorida “Sug‘urta to‘lovlari-
ning kafolatlari jamg‘armasi faolyatini kengaytirish va boshqaruv tuzilishini takomillashtirish nazarda tutilganligi 
ma’lumot uchun qabul qilinsin”, ‒ deyilgan. Sug‘urta to‘lovchilarni huquqiy islohatda qo‘llab-quvvatlanayotgan 
davlat sug‘urta tashkilotini rivojlantirishdan har tomonlama manfaatdor hisoblanadi. Chunki sug‘urtadan kelgan 

Smoliyaviy mablag‘lar budjetdagi qayta taqsimlash natijasida bozor sharoitida moddiy-ijtimoiy himoyaga muhtoj 

aholiga moddiy yordam sifatida berilmoqda.

M A V Z U G A  O I D  A D A B I Y O T L A R  S H A R H I
Iqtisodchi Qamariddin Qo‘ldashevning fikricha: “Xorijiy mamlakatlarda moliyaviy barqarorlikni ta’min-

lashda, uning yalpi ichki mahsulotdagi hissasi 8–12 foizni tashkil etmokda. Ko‘plab mamlakatlar miqiyosida 
sug‘urta sohasida rivojlangan iqtisodiyotning bazaviy tizimlaridan biri sifatida namoyon bo‘ladi. Bunday dara-
jaga erishishda sug‘urtani tashkil etishning ikkita asosiy shakli amal qilishi muhim ahamiyat kasb etadi. Bular: 
tijoratga asoslangan sug‘urta va o‘zaro sug‘urta shakllaridir”. Sug‘urta tuzulmasini rivojlangan shakli mamlakat 
moliyaviy qudratiga hamda iqtisodiy moliyaviy jarayonlarni yanada aktivlashib borishiga ta’sir etadi. O‘zbekis-
tonda sug‘urta faoliyati sug‘urta bozorini rivojlantirish hamda huquqiy tashkiliy, iqtisodiy boshqarish mohiyati 
sug‘urtaning yangicha shakllarini amalga oshirishni taqazo qiladi.

Iqtisodchi Sayfullo Mirzayevni fikricha “Tabiatda kuzatilayotgan o‘zgarishlar va turli tabiat xodisalarining 
ishlab chiqarish sohalarida turli zamonaviy texnologiyalarni hamda texnika vositalarni qo‘llash natijasida baxtsiz 
va xavfli xodisaning sodir bo‘lishi ehtimolligi oshmoqda”. Haqiqatan bunday bo‘lishi sug‘urtalashni rivojlanti-
rishni davlat budjetiga milliardlab moliyaviy mablag‘larni kelib tushishini ta’minlaydi, deb hisoblaydi.

T A D Q I Q O T  M E T O D O L O G I YA S I
Tadqiqot ishlari jarayonida kompleks yondashuv, qiyosiy tahlil, kuzatuv va statistik ma’lumotlar tahlil usul-

laridan foydalaniladi.

T A H L I L  V A  N A T I J A L A R
Sug‘urta kompaniyalarini moliyaviy imkoniyatlarini o‘rganar ekanmiz, avvalo, sug‘urta tashkilotlari sug‘urta 

faoliyati bilan moliyaviy faoliyat yuritishadi, asosan bo‘sh turgan sug‘urta zahiralari va boshqa jamg‘armalarni 
ma’lum qismidan foydalaniladi. Sug‘urta kompaniyalarining molyaviy faoliyati o‘ziga xos xususiyatlarga ega 
bo‘lib, iqtisodiyotning boshqa subyektlari hamda tijorat tuzilmalariga qaraganda sug‘urta sohasida pulning ayla-
nishini sekinroq amalga oshadi. Sug‘urtani o‘ziga hosligi shundaki, sug‘urtachilar soliqlarni to‘lagandan keyin 
qolgan daromadlari hisobidan pul fondlari yoki sug‘urta faoliyatini qayta tashkil etishadi.

Sug‘urta kompaniya faoliyatida asosan ustav kapitali hamda sug‘urta zahiralari mavjudligi va qayta sug‘ur-
talash molyaviy barqarorlikning asosiy negizi hisoblanadi. Sug‘urta tashkilotlarining moliyaviy hisobotlarida, 
jumladan, moliyaviy natijalar haqidagi hisobotida daromadlar miqdori va tuzulmasi, xarajatlar va foyda zararlari-
ning yuzaga kelishi manbalari sifatida ko‘rsatiladi. “Kafil” sug‘urta kompaniyasida yig‘ilgan sug‘urta mukofotlari 
hajmi 2021-yilda 100,21 millard so‘mni tashkil etgan bo‘lsa, 2022-yilda bo‘lsa o‘tgan yilga nisbatan 10 foizga 
oshdi. 2023-yilda o‘tgan yilga nisbatan 50 foizdan ko‘p sug‘urta mukofotlari yig‘ib olindi. Harakatlar strategi-
yasida yangi turdagi sug‘urta lizing va boshqa molyaviy xizmatlarning hisobiga ularning hajmini kengaytirish va 
sifatini oshirish, kapitalni jalb qilish hamda korxona, moliyaviy institutlar va aholniing erkin resurslarini joylashti-
rishdagi muqobil manba sifatida fond bozorini rivojlantiruvchi tizimi belgilangan. Mamlakatda sug‘urta kompani-
yalari moliyaviy barqarorlashuvni ta’minlashda sug‘urta sohasida yangi sug‘urta hizmatlarini, jumladan, har bir 
risklarni sug‘urtalash bilan sug‘urta kompaniyalari o‘zlarini yangi hizmat turlariga kiritish va sug‘urta kompani-
yalarini moliyaviy mablag‘lar faoliyatini amalga oshirishga yordam beradi.

O‘zbekistonda sug‘urta kompaniyalarini iqtisodiy moliyaviy rivojlanishini ta’minlash uchun hukumat 
tomonidan imkoniyatlar yaratib berishi natijasida kun sayin sug‘urta kompaniyalarini moliyaviy faoliyati ken-
gayib bormoqda va sug‘urta xizmatini zamonaviy turlari sug‘urta bozori orqali sug‘urtalab kelinmoqda. Sug‘urta 
xizmatlari iqtisodiyotni turli xil moliyaviy xatolardan ximoya qiluvchi vositalardan biridir. Biroq mamlakatimiz 
moliya bozorida bu hizmatlarning o‘rni hozircha katta emas. 2023-yilning olti oyida sug‘urta kompaniyalari 
tomonidan yig‘ilgan sug‘urta mukofoti o‘tgan yilning shu kuniga nisbatan 1,5 barobar oshgan bo‘lsada, sug‘urta 
tushumi aholi jon boshiga 75 ming so‘mga to‘g‘ri keladi. Ushbu sohani mamlakatimiz yalpi ichki mahsulotidagi 
ulushi atigi 0.5 foizni tashkil etmoqda. Qiyos uchun ko‘rsatkich Janubiy Koreyada 11 foiz, Germaniyada 6 foiz, 
Rossiyada 1,5 foizni tashkil etmoqda. “O‘zbekinvest” eksport importni sug‘urta kompaniyasi aksiyadorlik jami-
yatining ulushi sug‘urta tashkilotida ixtiyoriy sug‘urta bo‘yicha 2021-yildagi mijozlar oldida jami 208,2 trillion 
so‘mga majburiy amalga oshirgan bo‘lib, bu ko‘rsatkich 2022-yilda 357,9 trillion so‘mni, ya’ni o‘sish 169 foizni 
tashkil etgan. Hozirgi kunda O‘zbekiston Sug‘urta kompaniyalari, jumladan, 33 tasi umumiy sug‘urta tarmog‘iga 
va 8 tasi hayotni sug‘urta qilish tarmog‘ida, 7 tasi brokerlar va 5 tasi to‘lovlarni kafolatlash jamg‘armasi faoliyat 
ko‘rsatadi.

Sug‘urta komaniyalari tomonidan 2023-yilning birinchi yarim yilligida 37,78, 1 mlrd so‘m, shundan, 95 foizi 
ya’ni 3,581,8 mlrd so‘m umumiy sug‘urta sohasida, 5 foizi ya’ni 196,3 mlrd so‘m hayotni sug‘urta qilish sohasida 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1078 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, mart.  № 3-son.

sug‘urta mukofoti yig‘ilgan, ya’ni bu ko‘rsatkich shu davrda 27,71 mlrd so‘m tashkil etib, hisobot davrida o‘sish 
136 foizni tashkil etgan. Sirdaryo viloyati suv omborida bo‘lgan texnogen holat natijasi viloyatni suv bosgan 
aholi punktlarida 70.0 mingdan ortiq aholi zarar ko‘rgan, jumladan, 4 351 ta xonodon, 24 ta ko‘prik va 76 ta 
yo‘llar suv ostida qolgan va vayron bo‘lgan. Qo‘shni Qozog‘iston 5 ta qishlog‘ining suv bosgan 845-uy joy suv 
ostida qolgan 300 010 mingdan ortiq aholi boshqa joylarga ko‘chirilgan va olingan dastlabki hisob-kitoblarga 
ko‘ra, ya’ni zarar va xarajatlar 1,5 trillion so‘mni tashkil etgan. Ushbu sodir bo‘lgan xodisalar bo‘yicha O‘zbekin-
vest sug‘urta konpaniyasiga aholi va tadbirkorlardan 262 ta da’vo arizalariga 5,77 mlrd so‘mdan ortiq sug‘urta 
mukofotlari berilgan.

X U L O S A  V A  T A K L I F L A R
Sug‘urta kompaniyalari moliyaviy imkoniyatlarni oshirish uchun, avvalo, sug‘urtalanuvchilarning sonini 

oshirish, yangi sug‘urta obyektlarini qidirib topishi lozim. Hozrigi kunda mamlakatimizda 20 million ishga yaroqli 
fuqarolar mavjud bo‘lib, shulardan, 9 millioni sug‘urtaga tortilmagan, bu muamolarni yechishda O‘zbekiston 
Respublikasi Moliya Vazirligi qoshidagi sug‘urta agentligining aktiv faoliyatini oshirish va mamlakatimizdagi 
mavjud 41 ta bo‘sh sug‘urta kompaniyalarining filialiaridagi faoliyatini yanada aktivlashtirish zamon talabidir.

2020‒2021-o‘quv yilidan boshlab sug‘urta bozorining professional ishtirokchilari hodimlarini sohaga ixti-
soslashgan oliy ta’lim muassasalarining “Sug‘urta ishi” ta’lim yO‘nalishi bo‘yicha test sinovlari o‘tkazilmasdan, 
belgilangan qabul kvotalaridan tashqari kontrakt asosida qabul qilish tartibi joriy etildi.

Bunda oliy ta’lim muassasalariga o‘qishga qabul qilish suhbat yakunlari bo‘yicha va quyidagilar talab 
qilinadi:

● xodimda umumiy o‘rta yoki o‘rta maxsus, kasb-hunar ma’lumoti va sug‘urta bozorida kamida 2 yil amaliy 
ish staji mavjud bo‘lishi;

● sug‘urta bozorining professonal ishtirokchisi, ya’ni konkret ish beruvchi tomonidan to‘lovlar kafolatla-
nishi;

● xodim-bitruvchi o‘qishni tamomlagandan keyin sug‘urta bozorining professional ishtirokchisi shtabida 
3 yil mobaynida mavburiy ishlab berishi sharti bilan amalga oshiriladi”.

Davlatimiz tomonidan berilgan bunday yoshlarni qabul qilinishi juda katta imtiyoz hisoblanadi. Haqiqatan 
ham sug‘urtani moliyaviy mablag‘laridan 36 million aholi foydalanadi, ammo hozirgacha O‘zbekiston sug‘urta 
sohasiga mutaxassis tayyyorlaydigan institut yoki akademiya ham tashkil etilmagan. Hamma yutuqlarga faqat 
mutaxassis orqali erishish mumkin va biz uchun sug‘urta sohasida mutaxasis tayyorlaydigan oliygohni tashkil 
etish hayotiy zaruriyat, deb hisoblaymiz.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2022-yil 21-oktabr “Sug‘urta bozorini raqamlashtirish va hayot sug‘urtasi 

sohasini rivojlantirish bo‘yicha qo‘shimcha chora-tadbirlar to‘g‘risida”gi PQ-5265-sonli qarori.
2. O‘zbekiston Respublikasi Vazirlar Mahkamasining 694-sonli qarori. 2022-yil 5-dekabr.
3. Qo‘ldashev Q.M “O‘zbekistondagi o‘zaro sug‘urtalashning metologik asoslarini takomillashtirish”, Toshkent 2012-yil.
4. “Kafil” sug‘urta kompaniyasining 2023-yildagi hisobotlari.
5. O‘zbekiston Statistika davlat qo‘mitasi ma’lumotlari, Toshkent-2023-yil.
6. O‘zbekiston Respublikasi Prezidentining 28.01.2022-yil “2022‒2026-yillarga mo‘ljallangan Yangi O‘zbekistoning 

Taraqqiyot strategiyasi to‘g‘risidagi” PF-60-sonli Farmoni.//http://lex.uz

